
Estase a celebrar o cincuenta aniversario da creacion de Radio Popular-Ca-
dena Cope, en Lugo. Pero case que poderiamos falar das vodas de ouro se nos
referimos & historia dos primeiros anos na Diocese. Radio Popular nacia, emi-
tindo nos campanarios dos templos parroquiais, como froito da ilusion evanxeli-
zadora dunha Igrexa que ansiaba facerse oir tameén por aqueles que non ian 0s
templos. De feito, as primeiras emisions radiofénicas da programacion relixiosa
non foron na cidade de Lugo, senén en Sarria e Lalin; nesta ultima localidade,
baixo a responsabilidade de Xesus Mato, entre os anos 1958 e 1964. O Pai Mato
lembra este tempo como unha etapa de radio “casi artesanal”, pero de gran
eficacia e trascendencia.

No ano 1959 empezaba a dar os primeiros pasos a Cadena Cope. Estaba a
xestarse unha importante fusion. Deste xeito, no ano 1964, desaparecian as
emisoras parroquiais para dar paso as diocesanas, e, en 1965, aprobabanse os
primeiros estatutos da Cope. Neste tempo prepardbanse tamén as primeiras
emisions de Cope-Lugo dende o Pazo Episcopal, na Cidade do Sacramento.

Breve historia da programacion relixiosa en Cope-Lugo

Despois da fundacion da emisora, en Lugo, polo singular impulso do bispo
Antonio Ona de Echave, o padre Mato, dende o mes de marzo de 1967, semana
tras semana, domingo tras domingo, presidia a retransmision da Santa Misa
para os enfermos. E, ainda que nos comezos se celebraba en castelan, a partir

O Padre Mato, nos primeiros tempos de emisions, e a capela das
Salesas, onde se retransmitia a Santa Misa, con Carlos na mesa de son

de 1978 e ata a actualidade, celebrouse sempre en galego. Tres foron os luga-
res de emision, respectivamente: nunha primeira etapa dende a capela maior
da Casa Diocesana de Exercizos; posteriormente, durante unha fase moi breve,
dende os propios estudos da emisora; e a partir do ano 1990, dende a Capela
do Mosteiro da Visitacion das Madres Salesas, no lugar de Valifio, e coa valiosa
colaboracion da comunidade, tanto no canto como na participacion eucaristica.
Duas veces 6 ano, en datas tan sinaladas como o Domingo de Pascua e o dia da
Ofrenda de Galiza 6 Santisimo Sacramento, retransmitese a Santa Misa dende
a Catedral de Lugo.

A programacion relixiosa nunca faltou, con mais ou menos intensidade, en
Cope-Lugo. Proba delo son os numerosos programas que se emitiron nas distin-
tas épocas. Son de destacar os programas de emision cotia nos que participou
como director e presentador o Padre Mato: Oracion de la mafiana (anos 1967-
1972), El Angelus (1967-1974), O Anxelifio (1974-1980). De retransmision
semanal: Iglesia Noticia (1968-1974) e Testimonio (1975-1980), os luns;
ademais de La Biblia en casa e Y mafiana... Domingo, entre outros. Para
toda Galicia, os sabados, durante o curso 1979-1980, emitiuse un informativo
relixioso. Sacerdotes profesores do Seminario, tales como J. Antonio Gonzalez
Garcia e Jaime Delgado Gémez, colaboraron nalgins programas. A cargo do
Secretariado de Medios de Comunicacion Social da Diocese realizaronse tamén
programas de contido sociocultural, entre eles Unha mau, amigo, Nosotros
los enfermos e A nosa xente.

Os espazos diocesanos en Cope enchian os estudos de xente de todas as
idades e lembraban aos primeiros tempos da emisora

Cope Lugo foi prioneira na emision de misas en galego dende os seus co-
mezos co Pai Mato. As emisions en galego continuaron durante moitos anos
ata a retirada do espazo de antena, sustituido pola emision a nivel nacional da
Santa Misa. Foron moitos os sacerdotes que pasaron por este espazo. Compre
destacar aos seguintes: o padre Mato, Mario Vazquez -dende 1983 ata 1996,
Daniel Garcia -de 1997 a 1998-, Luciano Armas -de 1998 a 1999-, David Gil
Mato -de 1999 a 2000-, e a partires do 2000, Gonzalo Fraga. Por outra parte,
dende 1995, Edelmiro Ulloa oficiaba a Eucaristia os Gltimos domingos de mes,
en calidade de capelan da Residencia Sanitaria.

Despois do padre Mato como Consiliario de Cope-Lugo, o Bispo da Diocese
nomea, no ano 1983, a Mario Vazquez Carballo para ocuparse deste cargo. Na-
quel tempo, durante catro anos, sendo Mario Delegado Diocesano da Mocidade,
emitiase xa o programa Alternativa, na FM, a partir das nove da noite. Este
programa naceu co fin de achegar a Igrexa 6s mozos de Lugo. Neste momento,
como froito de diversos encontros e acordos de ambito nacional, acadaronse
Novos espazos para a programacion relixiosa. Asi, despois da Santa Misa, co-
mezouse a emitir o programa local Igrexa entre lifias, un espazo que € o alta-
voz da actualidade diocesana, voz da igrexa local. Este espazo foi presentado e

Mario Vdzquez e

Maria José Campo,
presentadores e
directores de "Igrexa
en Lugo”, "Igrexa entre
lifias”, "Iglesia Noticia”
e "El Espejo”, espazos
diocesanos de Cope
Lugo nas suas distintas
etapas

realizado nos seus comezos por Mario Vazquez, posteriormente pola recordada
Pilar Peruga, quen fora directora do Secretariado de Medios de Comunicacion
Social dende 1993 ata a data do seu pasamento, en agosto de 1999.

Dende outubro de 1997, tamén esta en antena na diocese de Lugo o progra-
ma Igrexa en Lugo, que estivo presentado por Mario Vazquez e, durante dous
anos, por Manuel Varela e José Manuel Castro como productor e técnico de son.

En setembro de 1999 José Manuel Castro Alba € nomeado Coordinador de
Secretariado Diocesano de Medios de Comunicacién da Diocese e asume as fun-
cions de Mario Vazquez e Pilar Peruga, en prensa e na programacion relixiosa
de Cope. Mario Vazquez voltaba como presentador dos espazos relixiosos da
emisora e posteriormente tomou o relevo Maria José Campo, quen xa estaba
colaborando nestes programas como contertulia. Xosé Manuel Castro encarga-
base de labores de direccion, producion e tamén facia técnico de son.

Durante a semana e de luns a venres, consolidouse nesta etapa un espazo
de reflexion de dous minutos ao comezo da programacién local, que coa incor-
poracion de Maria José Campo se denominou Pregarias 6 mediodia.

O actual equipo de "El Espejo” esta formado por Maria José Campo,
Ana Sureda e Miguel Alvarez, con Manolo Varela no control de son

Na etapa de Maria José como presentadora de Igrexa en Lugo consolidase
o0 equipo de contertulios coas figuras de Ana Sureda, Enrique Luis Sanchez,
Luis Ansemil e Xosefina Palmeiro, entre outros. Hai que resefiar tamén que este
equipo participou en programas de ambito galego e nacional, tanto na COPE
como noutras emisoras.

A programacion relixiosa na actualidade

Coa chegada de Monsefior Alfonso Carrasco Rouco como bispo de Lugo, en
2008, houbo cambios nos organismos diocesanos. No eido do que estamos fa-
lando, o da comunicacién, José Manuel Castro é nomeado Delegado Diocesano
de Medios de Comunicacion e Consiliario de Cope Lugo. Maria José Campo reci-
be o nomeamento de Xefa de Prensa do Bispado e asume tamén a coordinacion
da programacion relixiosa en Cope.

A partir de enton a programacion relixiosa normaliza o seu estilo segundo os
estandares de cadena. Os novos nomes dos programas son agora os nacionais, “El
Espejo” e “Iglesia Noticia”, que conta como espazo central cunha conversa co
bispo, Monsefior Alfonso Rouco sobre temas de actualidade. Manolo Varela,
colaborador en etapas anteriores, pasa a ser locutor no informativo e realiza
tamen labores de control de son. Miguel Alvarez e Ana Sureda son agora o con-
tertulios de “El Espejo”.



